
Діни қауіпсіздік Қазақстанның сатылы дамуының факторы ретінде
1.Өңірдегі діни жағдай: статистика және проблемалар
2.Қазақстандағы жаңа діни қозғалыстар
3. Қазақстан –зайырлы мемлекет
4.Мемлекеттік-конфессионалдық саясаттың заңнамалық негізі және экстремистік қызметтің құқықтық салдары
1. Павлодар облысының аумағында 2011 жылғы 11 қазандағы «Діни қызмет және діни бірлестіктер туралы» Заңға сәйкес 138 діни бірлестік қайта тіркеу процедурасын өтті. Біздің өңірдің конфессионалдық құрылымы №1 слайдта көрсетілген.
Роликті көру. 30 сек. «Қазақстан –көпконфессионалды ел» .
Қазіргі кезде дін саласындағы жағдай мынадай негізгі проблемалар мен тәуекелдердің болуымен сипатталады:
-азаматтардың діни сауаттылығының төмен болуы, дәстүрлі құндылықтардың көмескіленуі және құнсыздануы;
- дәстүрлі емес діни ағымдардың белсенді насихат жүргізу қызметі;
-елде діни-экстремистік көзқарастар мен позицияларды ұстанатын топтардың пайда болуы, тұрақтылыққа, елдегі этносаралық және конфессияаралық келісімге қауіп тудыратын радикалдық идеология;
-радикалдық топтардың және деструктивтьік дәстүрлі емес діни қауымдастықтардың қызметтерін жандандыру әрекеттері салдарынан қоғамда діни төзімсіздік және ксенофобия үдерістері мен  процестерінің күшейе түсуі;
- салафизм идеяларын кең танымал етуді қамтамасыз ететін  жалған қайырымдылық қызметі және оған тұрғындардың барлық әлеуметтік топтарын тарту;
«Дін және отбасы» фильмін көру 5 мин.  және  «Сенім телефоны» 30 сек. (№2 слайд)
2. Діни қауіпсіздік проблемалары адам, отбасы, қоғамдық институттар, мемлекет үшін ең маңызды мәселелердің бірі болып табылады. Қазақстан қоғамының діни қауіпсіздігін ұлттық қауіпсіздіктің маңызды басымдықтары ретінде қарау қажет. 
Біздің ата-бабаларымыздың  діни қауіпсіздігіне  діни ағымдар, культтер қауіп төндіруде. Деструктивтік ниеттегі ұйымның мақсаты – қоғамда тұрақсыздық тудыру үшін психологиялық алдауға оңай түсетін  жеңіл басқарылатын адамдар тобын құру.
Діни ілімнің және догматиканың негізінде діни ағымдар мынадай типтерге бөлінеді:
*неохристиандық  ағымдар, олар өздерінің ілімдерін  христиандыққа жатқызады, алайда оны түсіндіру кезінде дәстүрлі христиандыққа тән емес христиандық схемалар пайдаланылады.
*неоориенталистік ағымдар, олардың негізінде индуизм, буддизм және даоизм сияқты  шығыс діндері  бар(өңделген және шығыстық қабылдауға бейімделген түрінде; олардың қызметінде акцент түрлі психологиялық техникаларды, медитацияларды, гипнозды қоса алғандағы  әдістердің көмегімен адамның ішкі қабілеттерін ашуға жасалады (Павлодарда, Екібастұзда, бірқатар ауылдық аудандарда Қазақстанда тыйым салынған  «Алля-Аят және «Ата жол» топтары жұмыс жасаған және олар ұдайы қызметтерін жаңғыртуға әрекет жасауда).
*сатанистік топтар;
*жалған мұсылмандық топтар (№3 слайдты қараңыз)
Деструктивтік культ  - бұл  сендірудің әдепсіз көзбояушылық әдістерін пайдаланып,  белгілі бір адамға, идеяға  шексіз берілгендікті білдіретін топ немесе  қозғалыс.
Деструктивтік діни ағымдардың қауіптілігі -  тұлғаның санасына мақсатты ықпал етуі  және оны толық өзгертуі.
Транс тудыратын (медитация, намаз оқу, бір сарында ән айту, өзіне өзі гипноз жасау)  оқулар және әдістерді шамадан тыс қолдану  және арнайы ерекше тілде қарым-қатынас жасау адамның ойларын, сезімдерін және күмәндануын басып, зияткерлік және сынау қабілеттерін төмендетеді, психопатологияға соқтырады. 
Әр адам деструктивтік культтердің  және жалған діни ұйымдардың негізгі белгілерін білуі қажет. Атап айтқанда:

1. Культ лидерінің және тұтас алғанда ұйымның сенушінің тұлғасымен салыстырғандағы ерекше маңыздылығы.
2. Өз мүшелерінің ойлары мен тәртібін бақылауға ұмтылу.Олардың күнделікті өмірін регламенттеу және түсетін ақпаратты шектеу.
3. Әлемдік діндердің қасиетті мәтіндерін  өз догмаларына үйлестіріп, мақсатты түрде өзгертіп айту және әлемдік діндерді шынайы діннен алшақтады деп кінәлау.
4. Жаңа мүшелерді белсенді және тұрақты түрде тарту, бақылаудың арнайы техникаларын қолдана отырып, сенушілердің санасында «культтік менталитетті»  қалыптастыру үшін бағдарламалау.
5. Қос ілімінің болуы; сыртқы орта үшін және өз ортасына тартылғандар үшін. Әдетте, шынайы мақсаттары мен қызметтерінің салдарын жасырады. 
6. Ұйым ішіндегі қатаң иерархия.
7. Өз мүшелерінің басқа адамдардан артықшылығы бар деп сендіруі. Дәстүрлі діндерді және ұлттық-рухани құндылықтарды  менсінбеушілік немесе  төзбеушілік.
8. Басқаларға түсініксіз арнайы сөздіктер мен сөздерді қолдануы (ерекше культтік тіл).
9. Діни ілімді белсенді  және ығыр қылатындай қылып жарнамалау, көшелерде әңгімеге тарту, үнпарақтар тарату, пәтерлерді аралап жүріп үгіттеу.
10. Үлкен қамқорлыққа алып,  мүшелерінің сыртқы және әлеуметтік бейнесін өзгертеді, оларға діни аттар беріп, культтік киімдер кигізеді.
11. Жастарды тарту үшін діни жиналыстар өткізудің қазіргі заманғы әдістерін қолданады. 
12. Білім мәселелеріне үлкен назар аударады, өз білім беру орталықтарын құрады және діни әдебиеттерді кітапханаларға, мәәдениет және білім мекемелеріне тегін береді. 
Дәстүрлі емес діндер арасында қызметінде  неофитті психологиялық өңдеуден  өткізетін әдістерді қолданатын деструктивтік культтер ерекшеленеді (№4 слайд).
Көптеген дәстүрлі емес діни бірлестіктердің қызметі республикамыздың аумағында өте белсенді болып отыр. Қазақстанда ресми тіркелген кейбір бірлестіктер өз қызметтерінде қолданыстағы заңнаманы бұзуға жол беруде. Олар бізде қалыптасқан дәстүрлерді және әлеуметтік –қарым-қатынастар жүйесін мойындамайды. 
Мысалы, Павлодар облысында Адвентисты седьмого дня  шіркеуінің мүшелері өз діндерінің талабы бойынша  балаларын сенбі күні мектепке сабаққа жібермеулерінің бірнеше фактісі анықталды. Осылайша олар балаларының толыққанды білім алу құқықтарын және Қазақстан Республикасының «Білім туралы» Заңын бұзған. 
2004 жылы Павлодар қаласындағы  «Благодать» шіркеуінің басшысы, сол кезде «Престиж» би клубының директоры бола жүріп, кәмелеттік жасқа толмаған тәрбиеленушілерді ата-аналарын хабардар етпей, діни бірлестіктің жұмысына тартқаны үшін сотталды.
2013 жылғы көктемде  облыстық перинаталдық орталықта мерзімінен бұрын  Элона  атты қыз бала дүниеге келді. Балаға қан құю қажет болды, алайда ата-анасы сәбиге қан құюға үзілді-кесілді қарсы болды, өйткені олардың діндерінің канондары бойынша бұған тыйым салынған. Мемлекеттік органдар  баланың өмірін сақтап қалу үшін  үлкен жұмыс өткізді. Сәтіне қарай, осының нәтижесінде қыз балаға қан құйылып, ол айықты, қазір өз отбасында тәрбиеленуде. 
Дәстүрлі емес дін ағымдар адептілерінің діни көзқарастарының салдарынан   олардың туыстары, балалары толыққанды білім ала алмайды, әлеуметтік ортамен ғана қарым-қатынас жасаумен шектеледі, тіпті олардың денсаулығына, өмірлеріне қауіп төнетін осындай  жағдайлар жиі кездеседі. 
«Иегова куәлары» қауымдастығының мүшелеріне салынатын тыйымдардан мысал келтірейік. Атап айтқанда, оларға: 
· мемлекеттік туға, мемлекет басшысына, ұлттық мерекелерге құрмет көрсетуге (пұтқа табынғандық деп есептеледі);
· туған күндерін атап өтуге;
· саясатқа, сайлауға қатысуға;
· өзіне қан құйдыруына, донор болуға;
· басқа діндердің кітаптарын оқуға;
· Қызыл крестке, басқа да қайырымдылық ұйымдарына көмектесуге;
· мектептен тыс іс-шараларға қатысуға;
· әскерде қызмет етуге;
· спортпен шұғылдануға тыйым салынады. 
Соңғы бірнеше жыл ішінде Қазақстанда, соның ішінде Павлодар облысында сырттан келген діни экстремизм идеологиясының таралуы үлкен өзекті мәселе болып отыр. 
«Экстремизм» термині  (латын тілінде extremus – шектен шығу). Кең мағынасы – шектен тыс шараларды қолдану  дегенді білдіреді. Діни экстремизм  -  мемлекеттік құрылысты  күшпен өзгертуге немесе билікті басып алуға, елдің егемендігін және аумақтық тұтастығын бұзуға, осы мақсатта дін араздықты және жеккөрушілікті туғызуға    бағытталған  діни уәжделген немесе дінді бүркенген қызмет.
Яғни, діни экстремизмді   діни негіздемесі бар және қайсыбір мемлекеттегі қоғамдық-саяси құрылысты күштеу шараларын қолданбай   қайта құру үшін күреске, жаппай тәртіпсіздік, бұзақылық іс-әрекеттеріне,  вандализм актілеріне, сондай-ақ  нәсілшілдік, ұлттық, діни араздыққа, басқалардан өзгешелікке, азаматтардың дінге қатыстарына байланысты  үстемдікті немесе әлсіздікті насихаттауға  бағытталған көзқарас және қызмет деп тануға болады.
Діни экстремизмнің идеологиялық негіздемесі –діни фундаментализм. (Фундаментализм – латынша  негіз- «шынайы» негіздер туралы ілім, ол бастапқы идеяларға, принциптерге, құндылықтарға, бастапқы тазалықты қалпына келтіруге  үндейді (қайнар көздерге оралу).
Радикалдық идеологияның қауіптілігі – қазақстандық қоғамның ғасырлар бойы қалыптасқан құндылықтарын   осы бағытты  жақтаушылардың мүлдем қабылдамауында. Осыдан келіп, әлеуметтік ширығуға  себептер, ішкі конфессияаралық қайшылықтар және даулар туындайды. 
Радикалдық діни иедеяларды ұстанушылар әдетте исламдағы дәстүрлі емес  ағымдардың және мұсылман елдерінде ғана емес, Еуропада да тармақталған жүйесі бар ашық түрде қызмет жасайтын экстремистік ұйымдардың  белсенділері және шынайы берілгендері. 
Қазақстанда суннизмдегі діни ағымдардың бірі  - салафизм  идеясы (ең әділ бабалар сөзінен алынған ) неғұрлым белсенді және кең тарады. Бұл ілім Сауд Аравиясы елінде ресми және басты  болып табылады. 
Осы дәстүрлі емес діни ағымның қауіптілігі – олар біздің мемлекеттік  құрылымды және еліміздің Заңын мойындамайды. Олардың радикализациялану деңгейі мен дәрежесі негізінде сыртқы факторларға тәуелді. Мысалы, 2013 жылы біздің облыстың бірнеше жас жігіттері Сирияға «джихадқа» қатысу үшін барады.   Арнайы қызмет органдары олардың екеуін кері қайтарды.      Соның      нәтижесінде А. Мұрзыбаев пен А. Қазбаев 7 жылға бас бостандықтарына айрылды. Олардың отбасылар, әйелдері мен кішкентай балалары ұлдарынан, әкелерінен, күйеулерінен ұзақ уақытқа айрылды. Осы сапарға шыққан барлық жігіттер біздің қоғамға тән емес салафизм идеяларының жақтаушылары болған. 
Қоғамда салафизм идеяларының таралуына күш көрсету әдісімен күресу тиімді емес. Бұл орайда идеялық тұрғыдан қарсы тұру  - профилак-тиканың ұтымды әдісі болып табылады. Сондықтан екі діни ағымның идеялық айырмашылықтарын 3 позиция бойынша білуді ұсынамыз: 
ИМАН(Сенім) ШИРК (көп құдайдың болуы, серіктес):Ширк сөзінің мәні – дос, жолдас, Шариаттағы мәні Аллаға серік қосужәне оларға табыну; РИДДА – діннен алшақтау. Ридданың мәні – дінді мойындамау, одан кету.БИДАҒАТ (ЖАҢАЛЫҚТАР  ЕНГІЗУ) . Баданың мәні –ойлап табу, шариаттағы мәні «дінге жаңалықтар енгізу» (№5 слайд).
Осы орайда Қазақстан Республикасының «Экстремизмге қарсы іс-қимыл  туралы»  қолданыстағы Заңына  сәйкес осындай қызмет «деструк-тивтік» емес, осыдан салдары туындайтын  экстремистік қызмет ретінде айқындалады. 
Ролик көрсету 30 сек. «Діни экстремизм – құрдымға апаратын жол».
3. Қазақстан Республикасының Конституциясына сәйкес біздің еліміз зайырлы мемлекет болып табылады. Зайырлылық дегеніміз- мемлекет пен дін арасындағы қарым-қатынастарды білдіреді. Яғни бір де бір дін мемлекеттік немесе міндетті деп танылмайды, ал мемлекеттік саясат қандай да болсын бір діннің ілімдерінен құрылмайды.
Діни бірлестіктер атынан конфессиялардың өкілдері мемлекеттік органдардың, әсіресе, бақылау, қадағалау, саяси  функцияларын атқармайды және олардың қызметтеріне араласпайды. 
Олар саяси партиялардың қызметіне қатыспайды, оларға қаржылық қолдау көрсетпейді, саясатпен айналыспайды. Саяси партиялардың діни негіздегі  қызметіне Қазақстан Конституциясы нормаларының деңгейінде  рұқсат етілмейді. 
Республикамызда  мақсаттары мен іс-қимылдары  діни, ұлттық, әлеуметтік араздық туғызуға, конституциялық құрылысты , соның ішінде оның зайырлы құрылымын күштеп өзгертуге бағытталған қоғамдық бірлестіктер құруға тыйым салынады.  Сонымен қатар, заңнамамен белгіленген тәртіпте тіркелмеген діни бірлестіктердің қызметіне рұқсат етілмейді. 
Мемлекет діндерге және олардың өкілдеріне қатысты өзіне бірқатар шектеу қояды. Атап айтқанда,  егер олардың қызметтерінде заңнаманы бұзушылық байқалмаса,  діни бірлестіктердің ішкі істеріне араласпайды.
Ешкім діни белгілері бойынша кемсітілмейді. Әркім өзіне қолайлы және қажетті       дінді таңдауға ерікті. Қандай да болсын бір дінге мәжбүр-леуге тыйым салынады. Білім беру жүйесі зайырлылық принциптері бойынша құрылады. 
4. Қазақстан Республикасының Конституциясы , сондай-ақ Заңдары азаматтардың дін саласындағы құқықтары мен міндеттерін жүзеге асырудың заңнамалық негізі болып табылады:
-2005 жылғы 18 ақпандағы «Діни экстремизмге қарсы іс-қимыл туралы» №31-ІІІ Заң.
-1999 жылғы  13 шілдедегі « Терроризммен күрес туралы» №416-1 Заң.
(2004 жылғы 20 желтоқсандағы өзгерістермен және толықтырулармен)
- 2012 жылғы 6 қаңтардағы «Қазақстан Республикасындағы ұлттық қауіпсіздік туралы» №527 -IV Заң.
- «Бұқаралық ақпарат құралдары туралы» Заң (2010 жылғы 23 қарашадағы өзгерістермен және толықтырулармен)
-2011 жылғы 11 қазандағы «Діни қызмет және діни бірлестіктертер туралы»  №483 -IV Заң(№6 слайд).
- Қазақстан Республикасының әкімшілік құқық бұзушылықтар туралы кодексінің 375-бабы.  Діни қызмет және діни бірлестіктер туралы заңнаманы бұзғандық үшін 500 АЕК дейінгі мөлшерде айыппұл салынады. 
Қазақстан Республикасы Қылмыстық кодексінің 164-бабы. Әлеуметтік, ұлттық, рулық, нәсілдік немесе діни араздық туғызу 12 жылға дейін бас бостандығынан  айырады.
Қазақстан Республикасы Қылмыстық кодексінің 337-бабы.Заңсыз қоғамдық және басқа бірлестіктерді құру және қызметіне қатысу 6 жылға дейін бас бостандығынан айырады.
Қазақстан Республикасы Қылмыстық кодексінің 233-бабы. Терроризм, оны насихаттау, қаржыландыру, қатысу мүлікті тәркілеумен 15 жылға дейін бас бостандығынан айырады.  
Экстремизммен, соның ішінде діни реңдегі экстремизммен күрестің қажеттігі барша қоғамның және әр азаматтың мақсаты болуы тиіс. Мемлекет ар-намыс бостандығы және діни сенімге конституциялық құқыққа және мемлекеттің зайырлылық сипаты принциптеріне қайшы келмейтін діни қызметке ғана жол береді. 
Сектанттық проблемалары  және діни экстремизм көріністері -  діни білім берудің төмен деңгейі,  біздің азаматтарымыздың дін негіздерін, Қазақстандағы түрлі діндердің таралу тарихын  және қалыптасқан өзара қарым-қатынас жүйесін   білмеуінен туындаған мәселе. 
АНТ мүшелерінің міндеттері  - біздің азаматтарды тарихи және қазіргі заманғы діни үрдістердің  барлық сан алуан түрлерін, діни қарым-қатынастардың күрделі жүйесін танып-білуге,  дәстүрлі діндердің   құндылықтарын жалған діни  деструктивтік топтардың мақсаттарынан ажырата білуге үйрету. 
Біз оларға тоталитарлық секталар мен діни-экстремистік ұйымдардың шынайы табиғатын ашып, көксеген мақсаттарын   көрсетуіміз керек. 
Тек білім ғана адамдарды секталардың және діни экстремизм идеяларының  қиратушы ықпалынан босата алады.  АНТ мүшелері оларға барынша көмек жасап, ықпал етулері керек. 

 


